
Bischof Heinrich von Konstanz bestdtigt die von seinem Vorginger
Diethelm anerkannten und bewilligten Rechte des Klosters Marchtal an den
Kirchen zu (Kirch-)Bierlingen, Marchtal, Ammern und Wachingen, befreit

das Kirchlein in Ammern von verschiedenen Verpflichtungen und verletht
dem Kloster tiberdiess fiir seine Beihilfe zum Siege tiber seine Feinde bet
Schunggerstal durch Zufuhr in héchster Not weitere Rechte in dessen
Kapelle zu Reutlingen.

Im Siegeslager (bei Schwiggersthal), 1245. Juni 22.1

H. dei gratia Constantiensis episcopus dilectis in Christo universis, ad quos
presentes pervenerint, salutem et noticiam subscriptorum. Vere dignum et
iustum est, eq[ujum et salutare, illorum indefessam devotionem, qui suas
res et personas in obsequio nostre ecclesie exponere non verentur, ex pio
studio pastoralis officii benignius intueri, quatinus nostra exinde liberalitas
coram deo commendetur et alii ex nostra retributione ad opus simile ani-
mentur. Presentes igitur noverint et futuri, quod nos vestigiis predecessoris
nostri bone memorie, Diethalmi Constantiensis quondam episcopi inherentes
maturo consilio prehabito ecclesiam in Bilringen?, quam per munificam libe-
ralitatem nobilis vir quondam Hvgo comes palatinus de Tuwingen, fundator
monasterii Marthellensis®, ipsi monasterio cum omni iure, quod sibi in eadem
ecclesia competiit, contulit et donavit, quam etiam per multos labores et gra-
ves expensas de manu comitis Vlrici de Berga Manegoldus, prepositus dicti
monasterii, in potestatem et dominium sui monasterii transtulit et reduxit,
nullo iure predicto comiti concesso penitus vel retento in ecclesia prenotata,
ecclesias quoque in villa Marthel et in Ambra ac in Wachingen®*, quarum
etiam ius patronatus predictus nobilis vir dicto monasterio cum omni iure
subiecit et donavit, quamvis milites de Anemerkingen® in dicta ecclesia in
Wachingen sepenominato monasterio iniurientur per preoccupationem mi-
nus debitam et iniquam, — ecclesias, inquam, prefatas cum omnibus iuribus,

fructibus ac proventibus universis sustentacioni fratrum memorati monas-
terii, ex consensu nostri universalis capituli Constantiensis, in perpetuum
elargimur, salvo in omnibus iure ecclesie kathedralis, excepta ecclesiola in
Ambra, quam ab omni iure nobis et archidiacono nostro qui pro tempore
fuerit debito absolvimus per presentes. Concedimus insuper et preposito mo-
nasterii prelibati, ut fratres suos preficiat ecclesiis prefatis ad officiandum
eas et plebem procurandam, si viderit expedire, eos precipue qui sciant plebi
preesse et noverint prodesse. Quia vero hostes nostri ante Swigerstal®, nu-
mero et armis nobis prestantiores, deo nobis vires ministrante, a nobis sunt
victi et contriti et monasterium Marthellense memoratum nobis in extrema
necessitate constitutis victualia pro suo posse ministravit, volentes proinde
monasterium sepedictum aliqua gratia speciali reflorere, capellam beate vir-
ginis in civitate Rutilingen, a fratribus dicti monasterii constructam et ipsi
monasterio pertinentem, tali gratia complectimur et fovemus, ita videlicet, ut
liceat fratribus ibidem divinum officium celebrantibus oblationes vel remedia
animarum ante inchoatam epistolam et post missam in dicta capella celebra-
tam seu quovis alio tempore a fidelibus recipere et pro suis usibus retinere.
Oblationes vero, que post inchoatam epistolam usque ad finem misse super
altare vel ad stolam sacerdotis oblate fuerint, presbiteris parrochialibus per
triduum conserventur, quas si repetierint, eisdem sine omni mora presenten-
tur. Post triduum autem non repetite cedent in sumptus structure oratorii
memorati, nec aliquis easdem oblationes post triduum reposcens aliquate-
nus audiatur. Indulgemus etiam fratribus predictam capellam officiantibus,
ut fidelium confessiones audiant et eosdem absolvant. Si qui vero inter eos
ydonei fuerint ad predicandum, auditores suos reficiant pabulo sacri verbi,
XXX? dierum indulgentiam largiendo. Si vero, quod absit, aliqui rectores
vel presbiteri parrochiales civitatis Rutelingen predicte super huiusmodi gra-
tia per nos capelle predicte indulta ipsi capelle in suis libertatibus iniuriam
intulerint seu gravamen, nisi infra octo dies ad plenum emendaverint, ipso
facto excommunicationis sententiam se noverint incurrisse sententie iam late
et sint suspensi ab omni beneficio et officio quo funguntur, nec fas sit eis
subditis suis aliqua sacramenta ecclesiastica ministrare. Nos enim virginis
gloriose obsequium in predicto oratorio promovere intendimus, que nos fecit
de nostris hostibus feliciter triumphare. Ad hec adicimus ex gratia speciali,
ut tenor litterarum presentium tam a nobis quam a nostris successoribus sit
in perpetuum durabilis atque recens, nec si aliquando pro malicia hominum
vel temporum quantocunque tempore presens instrumentum non fuerit pu-
blicatum, ex hoc careat robore firmitatis, cum sit scriptum: omnia tempora

6Schwiggerstal; Gegend im oberen Neckartal um die Erms. Vgl. Stilin: Wiirttembergi-
sche Geschichte, Bd. 1, S. 311.

tempus habent. In cuius rei evidentiam presens instrumentum tam nostro
quam nostri capituli Constantiensis sigillo, cuius consensus per omnia affuit
et voluntas, duximus roborandum.

Datum in castris nostre victorie, anno domini M°. CC®. XL°. VO., xlol.
kalendas Iulii, indictione IIT?.

Der Textabdruck folgt dem in Stuttgart verwahrten Original.

Die in Sdckchen eingendhten zwei Siegel, die Siegel von Bischof und Domkapitel,
sind dem Anfiihlen nach zerbrochen.

